
1.0   VISI DAN MISI  

 

 

 

 

 

 

 

 

 

 

 

 

 

 

 

 

 

 

 

 

VISI 

Peneraju pusat pembelajaran tidak 

formal sains dan teknologi yang 

memacu rakyat Malaysia ke arah 

pemikiran kreatif dan inovatif. 

 

MISI 

Mencetus dan menyemai minat rakyat 

Malaysia ke arah pembelajaran sains, 

teknologi dan inovasi sepanjang hayat. 

2.0   PERUTUSAN PENGARAH 

PROF. MADYA DR. IRMAWATI RAMLI 
PENGARAH PUSAT SAINS NEGARA 
 

Assalamualaikum warahmatullahi wabarakatuh, salam sejahtera dan salam 1Malaysia. 

Alhamdulillah, marilah kita ucapkan setinggi-tingi kesyukuran ke hadrat Allah S.W.T. 

kerana dengan izin serta limpah kurniaNya, maka kita dapat menerbitkan laporan 

tahunan untuk tahun 2012. Setinggi-tinggi kesyukuran juga kita ucapkan ke hadrat 

Ilahi yang mengizinkan Pusat Sains Negara beroperasi dalam suasana aman dan 

harmoni sehingga ke hari ini biarpun berhadapan dengan pelbagai dugaan dan cabaran 

di sepanjang tahun 2012.  

Di sini saya ingin mengambil kesempatan untuk mengucapkan Selamat Tahun Baru 

2013 kepada semua warga Pusat Sains Negara Kuala Lumpur (PSN KL) dan Pusat 

Sains Negara Cawangan Wilayah Utara (PSNCWU). Semoga kedatangan tahun baru 

ini membuatkan semua berazam berkobar-kobar untuk bekerja kuat. Sebenarnya 

apabila menjelang tahun baru ini, ianya menggalakkan kita untuk banyak berfikir dan 

merenung kembali kepada apa yang telah kita capai apabila tirai 2012 ditutup bagi 

memastikan kita melangkah dengan penuh yakin di tahun 2013.  

Melalui pemerhatian saya, di sepanjang tahun 2012, warga PSN telah menunjukkan 

kesungguhan untuk melaksanakan agenda yang telah ditetapkan. Kesemua KPI PSN 

yang diikrarkan pada awal tahun 2012 telah dilaksanakan berdasarkan aspirasi 

1Malaysia: Rakyat Didahulukan Pencapaian Diutamakan menerusi Program 

Transformasi Negara. Saya ingin mengambil kesempatan di sini mengucapkan tahniah 

kepada semua warga PSN di atas kerjasama berpasukan yang ditunjukkan bagi 

melaksanakan setiap komitmen yang digariskan. Biarpun sukar dan terpaksa 

berhadapan dengan pelbagai cabaran dan kritikan, namun saya amat menghargai sikap 

warga PSN yang tidak pernah patah semangat dan tidak pernah mengalah. Biar apapun 

cabaran yang mendatang, ianya menjadikan PSN lebih bersemangat dan bersungguh-

sungguh dalam memikul amanah dan tanggungjawab dengan penuh ikhlas dan 

komitmen.  

Akhir kata, saya ingin mengucapkan terima kasih kepada semua atas kerjasama yang 

diberikan dalam usaha kita menjayakan semua program dalam tahun 2012. Semoga 

usaha kita akan mendapat keberkatan dan akan berterusan untuk tahun-tahun akan 

datang. 

Sekian. 

3.0   CARTA ORGANISASI 

4.0    SEKILAS PANDANG  

 

 

Pengisytiharan tahun 2012  sebagai Tahun Sains dan Gerakan Inovasi Nasional 

mencerminkan bahawa kerajaan komited dan memberi perhatian serius untuk 

melaksanakan transformasi ekonomi menerusi sains, teknologi dan inovasi. 

Selaras dengan matlamat tersebut, Pusat Sains Negara telah melaksanakan pelbagai 

program dan aktiviti yang bertepatan dengan inisiatif yang digariskan. Dapat 

dirangkumkan di sini bahawa kesemua program dan aktiviti kesedaran Sains, 

Teknologi dan Inovasi (STI) bagi tahun 2012 telah mencapai KPI lebih 100% dari 

sasaran yang telah ditetapkan.  

Gambar 1- Pemandangan indah bangunan Pusat Sains Negara menjadi mercu tanda kepada bidang sains dan teknologi di Malaysia. 

Bagi sektor pameran, Unit Pameran telah melaksanakan lima pameran bertema pada 

tahun lepas iaitu pencapaian 250% berbanding sasaran hanya dua pameran bertema 

setahun. Galeri pameran yang berjumlah 20 buah keseluruhannya juga berjaya 

diselenggara dengan baik dan ini membolehkan kesemuanya beroperasi lancar 

sepanjang tahun. Manakala, Unit Jangkau Luar juga telah mencapai sasaran sebanyak 

151% dengan melaksanakan kesemua aktiviti jangkau luar melibatkan kerjasama 

dengan agensi kerajaan, pihak swasta dan komuniti setempat. 

Dari segi KPI Unit Pendidikan, sasaran yang meletakkan Program Awam sebanyak 

1000, Program Sekolah sebanyak 110, Program Guru sebanyak 11, dan Program Khas 

sebanyak 6 kesemuanya telah dicapai malah melebihi sasaran. Daripada 1127 sasaran 

kesemuanya yang digariskan pada awal tahun, Unit Pendidikan telah melaksanakan 

sebanyak 1358 aktiviti kesemuanya iaitu 120% pencapaian.  

Tidak ketinggalan Pusat Sains Negara Cawangan Wilayah Utara (PSNCWU) telah 

melepasi sasaran dengan pencapaian 113% mencakupi aktiviti pendidikan, jangkau 

luar dan pameran.  

Malah Unit Pengurusan, yang merupakan tulang belakang bagi sokongan dan 

pengurusan segala aktiviti dan program teras PSN juga telah mencapai kejayaan 

memberangsangkan. Dari segi latihan tujuh hari setahun untuk kakitangan dan 

pelaksanaan HRMIS bagi rekod pegawai, SKT dan LNPT kesemuanya telah mencapai 

100%.  

5.0  PAMERAN INTERAKTIF  

Bagi tahun 2012, PSN telah berjaya menganjurkan lima pameran bertema bertaraf 

antarabangsa. Pameran-pameran tersebut ialah Encyclopedia of the Actroid, Dinosaurs 

Live!, Star Trek: The Exhibition dan Sports and Spinach di PSN KL dan Ice Age 

Experience di PSNCWU telah berjaya mengukuhkan kedudukan PSN di peta Malaysia 

sebagai tempat tumpuan kunjungan ramai terutama pelajar dan keluarga bagi 

pengalaman edutainment yang mengujakan. Kehebatan pameran yang dianjurkan telah 

meningkatkan pasaran PSN di mata masyarakat dan memberi tempias kepada 

pengukuhan kedudukan PSN sebagai institusi premier di dalam pembelajaran tidak 

formal STI.  

Pameran bertema berkenaan bukan hanya meningkatkan aliran pengunjung malah 

memberi impak positif di atas keterampilan bergaya PSN. Bagi tahun lepas, bilangan 

pengunjung adalah sebanyak 707,493 orang ke PSN KL, 120,746 orang ke PSNCWU 

dan 157,270 orang ke program jangkau luar. Data diperolehi ini menjadi bukti kepada 

pengekalan reputasi PSN sebagai lokasi utama kunjungan pengunjung untuk 

pembelajaran STI. 

5.1 Pameran Bertema 

i. Encyclopedia of the Actroid 

Pameran Encyclopedia of the Actroid 

yang dibawa khas dari Tokyo, Jepun 

telah diadakan di Pusat Sains Negara 

bermula dari 12 November 2011 

sehingga 8 Mac 2012. Pameran ini 

juga merupakan yang pertama kali 
Gambar 2 - Robot Actroid sedang berinteraksi dengan pengunjung. 

diadakan di Malaysia. Pameran ini berkisar rahsia di sebalik tabir penghasilan 

Actroid yang merupakan gabungan teknologi robotik dan seni halus. Pameran ini 

terbahagi kepada 11 bahagian merangkumi model tangan serta kaki, mata, kulit, 

mekanisme wajah, pergerakan tangan dan beberapa model bahagian anggota badan 

yang lain. Selain itu, turut dipamerkan model Actroid lengkap yang mampu 

berinteraksi dan bertindak balas dengan para pengunjung. 

 

ii. Dinosaurs Live!  

Penganjuran pameran bertema Dinosaurs 

Live! yang telah bermula sejak 31 Mei 

2012 telah berjaya menarik ramai 

pengunjung untuk hadir menyaksikan 

pameran ini di Pusat Sains Negara, Kuala 

Lumpur. Pameran ini yang dianjurkan 

bersama oleh Pusat Sains Negara dan 

Cityneon Events telah berada di sini 

sehingga 31 Oktober 2012.  Pameran 

bertaraf blockbuster ini memaparkan 

sehingga 30 ekor dinosaur animatronik 

yang bersaiz sebenar di dalam habitat 

masing-masing. Dinosaurs Live! tidak 

hanya memfokuskan kepada hiburan 

semata-mata tetapi juga menerapkan maklumat pembelajaran seperti tempat 

penemuan, zaman kewujudan, ciri-ciri anatomi, corak pemakanan dan evolusi 

haiwan tersebut. 

 

Gambar 3- Para pengunjung teruja melihat replika dinosaur. 

iii. Star Trek: The Exhibition

Star Trek: The Exhibition buat julung-julung 

kalinya di bawa ke Asia dan Kuala Lumpur 

telah menjadi destinasi pertama bagi 

pameran yang cukup popular sekitar tahun 

1980-an. Pameran yang telah berlangsung 

sehingga 31 Mac 2013 ini penuh dengan 

keseronokkan beserta pengetahuan mengenai 

sains, teknologi serta angkasa lepas. 

Pengunjung yang hadir ke pameran ini 

berpeluang untuk mengetahui bagaimana 

sesuatu benda itu pada mulanya hanyalah 

khayalan tetapi telah menjadi inspirasi 

kepada terhasilnya ciptaan-ciptaan terbaru pada masa kini. Selain itu, Star Trek: 

The Exhibition memberi peluang kepada pengunjung untuk melihat koleksi 

terbesar artifak, kostum serta kelengkapan yang digunakan dalam kesemua 5 siri 

televisyen dan 11 filem Star Trek yang pernah ditayangkan 

 

iv.       Sports & Spinach  

Serentak dengan pameran bertema Star Trek, Pusat Sains Negara turut 

menganjurkan pameran bertema Sports & Spinach yang telah dibuka sejak 22 

Disember 2012 yang lalu. Pameran yang dibawa khas dari negara Denmark ini 

akan berada di Pusat Sains Negara sehingga 31 Ogos 2013.  Pameran Sports & 

Spinach memberikan pengalaman serta informasi menarik mengenai kesihatan 

melalui aktiviti senaman serta pemakanan. Bahan-bahan pamerannya adalah 

berbentuk interaktif dan dibahagikan kepada 3 seksyen iaitu The Park, The Body 

Gambar 4- Model pelakon Star Trek berdiri di Transporter. 

Check dan Family Kitchen. 

Pengunjung akan berpeluang 

melakukan pelbagai aktiviti riadah 

melalui bahan pameran seperti 

The Skipamatic, Hop Scotch dan 

Stepping-Stone Jumping. Selain 

itu, pengunjung juga dapat 

membuat pemeriksaan kesihatan 

seperti mengukur tahap BMI, tekanan darah, jumlah lemak dalam badan serta 

tahap kecergasan badan. 

 

v. The Ice Age Experience 

Pameran ini telah berlangsung 

selama lebih setahun di Pusat Sains 

Negara Cawangan Wilayah Utara 

dan menjadi tarikan utama 

pengunjung ke sana. Pameran yang 

telah bermula sejak 5 Jun 2011 dan 

berakhir pada 31 Disember 2012 ini 

mengetengahkan kehidupan zaman 

ais purba memberikan pengalaman 

yang cukup mengujakan apabila pengunjung dibawa meneroka dan melihat 

beberapa replika haiwan yang hidup pada zaman tersebut.  

 

Gambar 5- Pengunjung cuba menyeimbangkan badan berjalan di atas tali. 

Gambar 6- Salah seekor replika haiwan zaman ais yang dipamerkan. 

5.2  Galeri Pameran 

Pada tahun 2012, kesemua galeri PSN KL yang berjumlah 19 buah dan 1 buah galeri di 

PSNCWU telah diselenggara dengan baik untuk memastikan kesemua galeri berkenaan 

beroperasi lancar sepanjang tahun. Di samping itu, keunikan Science Wonderland telah 

benar-benar menjadi tarikan bila mana sebahagian besar pengunjung berulang 

mengunjungi PSN hanya semata-mata untuk mengeksplorasi kemudahan bahan 

pameran outdoor yang ada. 

Unit IT pula telah berjaya menaiktaraf kemudahan internet daripada kelajuan 1 mbps 

kepada 10 mbps. Oleh itu, masalah aplikasi yang tidak boleh diakses atau perlahan 

telah berjaya diatasi, terutama yang melibatkan aplikasi kewangan. Selain itu, unit ini 

juga telah berjaya menaiktaraf laman web PSN dengan mengaplikasi teknologi laman 

web terkini iaitu menggunakan Content Management System (CMS). Laman web PSN 

yang berwajah baru telah dimuatnaik pada 9 Januari 2013 dan masih dalam proses 

pengurusan perubahan atau change management.  

Unit Pameran juga telah mengorak langkah kehadapan melalui pelaksanaan Projek 

Inovasi dengan matlamat penghasilan bahan pameran interaktif. Sebanyak tiga produk 

bahan pameran interaktif telah dibangunkan hasil kerjasama kakitangan di unit ini. 

Bahan-bahan pameran tersebut ialah Hover board, 3D LED Cube dan Fun Trash Bin 

telah dipamerkan semasa Festival Sains 2012 dan telah mendapat perhatian 

pengunjung. PSN mencadangkan supaya projek ini diteruskan dan diangkat kepada 

bentuk pertandingan bagi menggalakkan cernaan idea dan kreativiti kakitangan bagi 

menghasilkan sesuatu yang inovatif dan unik. 

6.0   PROGRAM JANGKAU DALAM

Tidak dapat disangkal lagi keperluan program pendidikan yang selain menjadi 

komplemen kepada aktiviti pameran, ianya juga penyeri kepada penawaran pelbagai 

program PSN. Dari segi penganjuran program sedia ada, rata-rata program pendidikan 

melonjak pelaksanaannya hasil dari permintaan tinggi golongan sasaran. Program 

Science Kids dan Special Science Day terutamanya telah menjadi satu jenama PSN 

yang sangat kukuh yang sentiasa mendapat perhatian masyarakat. Tidak ketinggalan 

program-program lain seperti Saintis Tunas, Innotek, Keajaiban Sains, Jejak Sains, 

Professional Development dan Familiarization yang dilaksanakan sepanjang tahun 

masih kekal mendapat permintaan pengunjung. Satu lagi adalah Festival Sains yang 

telah dianjurkan selama dua tahun berturut-turut turut mendapat perhatian masyarakat. 

Festival Sains 2013 akan terus dianjurkan bagi meneruskan kelangsungan program 

yang telah mula menjadi identiti PSN. 

 

6.1  Program Khas di bawah SGI2012 

i.  Planet Kiara 

Agenda inovasi Unit Pendidikan yang paling berpengaruh dan mencatat kejayaan 

paling signifikan adalah penghasilan siri drama televisyen Planet Kiara. Program 

sebanyak 26 episod ini mendapat 

bajet dari inisiatif Gerakan Inovasi 

Nasional sempena Tahun Sains dan 

Gerakan Inovasi Nasional 2012 

(SGI2012). Projek inovatif ini adalah 

hasil cernaan idea para kakitangan 

PSN  yang  mengambil  pendekatan  
Gambar 7- Para VIP bergambar bersama PSN1 semasa Majlis 

Pelancaran Drama Planet Kiara di Pusat Sains Negara. 

media elektronik sebagai medium untuk menyampaikan maklumat STI. Planet 

Kiara telah mula bersiaran di TV3 mulai 27 Disember 2012, setiap Khamis, jam 

6.30 petang dan akan berlanjutan sehingga 2014. Setakat ini drama Planet Kiara 

telah mencapai viewership mencecah 433,000 penonton bagi siaran The Making 

of... dan 557,000 penonton bagi episod 1. PSN berasa amat bangga dengan produk 

ini kerana ianya merupakan satu-satu seumpamanya di Malaysia kalau tidak di 

dunia yang menayangkan drama televisyen yang menyelitkan fakta dan isu sains 

melalui cara yang tidak disedari bagi memikat minat masyarakat terhadap STI.  

 

ii.  Family Innovation Malaysia 

Begitu juga dengan bengkel Family 

Innovation Malaysia (FIM) yang 

dibangunkan oleh Unit Pendidikan 

yang melibatkan penyertaan 

pelbagai golongan sasaran dari 

peringkat pra-sekolah sehingga ke 

dewasa. Menggunakan tema Flight, 

bengkel ini yang mendapat sokongan 

bajet SGI2012 telah mencetus inovasi peserta bagi menghasilkan produk yang 

boleh terbang dengan menggunakan pengetahuan saintifik. Bengkel FIM 

sewajarnya diteruskan, menggunakan peruntukan sedia ada dan pada masa akan 

datang boleh dibuat penambahbaikan bagi mendapat sokongan bajet dari pihak 

kerajaan mahupun swasta. 

 

Tidak ketinggalan program kerjasama dan program khas yang makin mendapat tempat 

hasil kepercayaan pihak luar untuk bekerjasama dengan PSN. Penyertaan dan minat 

bekerjasama dari pihak luar ini kadangkala tidak dapat dipenuhi lantaran begitu 

Gambar 8- Salah satu aktiviti yang bertemakan Flight dalam bengkel FIM. 

kompleksnya kerjasama yang diinginkan, namun seboleh mungkin Unit Pendidikan 

telah berusaha melaksanakan pelbagai program berkenaan.  

 

6.2  Program Sekolah 

 

Pusat Sains Negara telah menyediakan beberapa jenis aktiviti berasaskan 

permintaan/tempahan daripada sekolah, iaitu Program Saintis Tunas, Program 

Keajaiban Sains, Program Biotek, Program Innotech, Program Jejak Sains, Program 

Nature’s Secret dan Program Pendidikan Khas. 
 

Jadual 1- Senarai Program Sekolah Bagi Tahun 2012 

Bil. Program  Keterangan Bil. Tempahan Bil. Peserta 

1 Saintis Tunas Program khusus kepada kanak-kanak berusia 4-6 

tahun bertujuan merangsang minat mereka dalam 

bidang sains. 

33 1,854 

2 Keajaiban 

Sains 

Program ini melibatkan pelajar sekolah melalui 

aktiviti hands-on yang dirangka untuk meningkatkan 

pemikiran kreatifdan perasaan ingin tahu terhadap 

bidang sains. 

32 1,887 

3 Biotek Program ini member peluang kepada pelajar sekolah 

untuk mendapatkan pendedahan dalam bidang 

bioteknologi. 

21 778 

4 Innotech Program ini dirangka khas untuk merangsang daya 

kreativiti dan inovasi pelajar sekolah dengan 

memberi pendedahan terhadap budaya merekacipta. 

11 394 

5 Jejak Sains Program yang dirangka khusus untuk member 

pendedahan dan pengenalan tentang PSN. 

10 660 

6 Nature’s 

Secret 

Program ini mengajak pelajar meneroka fenomena 

saintifik alam semulajadi. 

25 896 

7 Pendidikan 

Khas 

Program yang dianjurkan khusus kepada pelajar-

pelajar pendidikan khas melalui aktiviti-aktiviti 

bersifat hands-on yang menyeronokkan. 

20 750 

6.3  Program Awam 

Program Awam merupakan program yang disediakan mengikut jadual yang ditetapkan 

oleh PSN. Pengunjung PSN tidak perlu menempah program tersebut kerana program 

akan dijalankan mengikut jadual yang telah ditetapkan. 

Jadual 2 – Senarai Program Awam Bagi Tahun 2012 

Bil Aktiviti  Keterangan Masa 

1 Science Show Sebuah persembahan pentas 

yang memaparkan eksperimen 

sains yang dikaitkan dengan 

kehidupan seharian. 

10.00 am, 12.00 pm dan  

3.00 pm 

2 Let’s Experiment Sudut sains yang menguji minda 

pengunjung melalui aktiviti 

hands-on yang menarik. 

9.00 am  - 1.00 pm 

2.30 pm - 4.30 pm 

3 Nature Secret Aktiviti makmal mengenai 

rahsia alam semulajadi yang 

dijalankan di Nature Secrets 

Lab. 

10.00 am - 11.00 am 

3.00 pm - 4.00 pm 

4 Demonstrasi 

Menyelam 

Aksi pertunjukan menyelam dan 

memberi makan kepada ikan 

oleh kakitangan Pusat Sains 

Negara di dalam akuarium ikan 

air tawar Pusat Sains Negara. 

11.30 am - 12.00 pm 

(Sabtu & Ahad) 

5 Meet the Scientist Program yang diadakan bagi 

memberi peluang kepada 

pengujung bertemu dan 

berinteraksi bersama saintis. 

 

Dijalankan setiap tahun 

dengan menjemput 

penceramah luar. 

6.4  Program Guru 

Program ini merupakan program kerjasama PSN dan Kementerian Pelajaran Malaysia 

dengan tujuan berkongsi kaedah pengajaran dan pembelajaran sains secara hands-on 

untuk para golongan pendidik. 

 

Jadual 3 – Senarai Program Guru Bagi Tahun 2012 

 

6.5  Program Khidmat Sosial 

Program ini merupakan program khidmat sosial PSN kepada masyarakat. Aktiviti yang 

dijalankan direka khusus mengikut keperluan khas kumpulan sasaran. 

 

Bil. Program  Tarikh Lokasi Bil. Peserta 

1 

P
ro

fe
ss

io
n

a
l 

D
ev

el
o

p
m

en
t 

17-19 Mei Sabah & Labuan 40 orang 

2 20-22 Jun Pahang 40 orang 

3 30 Jun PSN, KL 38 orang 

4 15-17 Julai Sarawak 40 orang 

5 5-7 September Kelantan 40 orang 

1 

F
a
m

il
ia

ri
za

ti
o
n

 

26 April IPG Kampus Teknik 30 orang 

2 3 Mei IPG Kampus Temenggong 

Ibrahim 

40 orang 

3 10-11 Mei Guru Sekolah Rendah 

Dalam Perkhidmatan 

32 orang 

4 23-24 Mei Guru Sekolah Menengah 

Dalam Perkhidmatan 

32 orang 

5 26 Mei IPG Kampus Pulau Pinang 42 orang 

6 19 Jun IPG Kampus Pendidikan 

Islam 

40 orang 

7 6  Disember Fakulti Pendidikan UKM 42 orang 

i. Special Science Day 

Special Science Day anjuran PSN merupakan salah satu program khidmat sosial 

tahunan yang diadakan khusus untuk golongan orang kelainan upaya (OKU) dan juga 

golongan yang kurang bernasib baik. Setiap tahun, program yang diadakan sejak tahun 

1999 ini menerima penyertaan yang sangat memberangsangkan daripada beberapa 

badan kebajikan dan sekolah pendidikan khas. 

Jadual 4 – Jumlah Peserta Program Special Science Day 2012 

 

ii. Science Kids 2012 

Science Kids merupakan sebuah program yang memberi peluang kepada pelajar luar 

bandar untuk merasai pengalaman sebenar berada di PSN.  

Jadual 5 – Senarai Jumlah Peserta Program Science Kids 2012 

 

Tarikh 9 Julai 

(Kelas 

Khas)  

10 Julai 

(Anak Yatim)  

11 Julai 

(Cacat Anggota)  

12 Julai 

(Kelas Khas)  

Peserta 1124 orang 1117 orang 1189 orang 1139 orang 

Jumlah  4568 orang 

Bil Negeri Jumlah Peserta 

Bil. Pelajar Bilangan Guru Pembimbing 

1 Perlis 3 1 

2 P. Pinang  3 1 

3 Selangor 3 1 

4 N. Sembilan 3 1 

5 Melaka 3 1 

6 Johor 3 1 

7 Pahang 3 1 

8 Terengganu 3 1 

9 W.P Putrajaya 3 1 

10 Sarawak  3 1 

11 Sabah 3 1 

12 W.P Labuan 3 1 

13 Anak-anak kakitangan 8 - 

Jumlah 44 12 

6.6  Program Usahasama 

Program ini merupakan kerjasama antara pihak luar (NGO, agensi kerajaan dan 

swasta) dengan PSN. Kerjasama tersebut adalah berasaskan objektif PSN iaitu 

meningkatkan kesedaran, kefahaman dan penghargaan orang ramai terhadap sains, 

teknologi dan inovasi. 

 

Jadual 6 – Senarai Program Usahasama Sepanjang Tahun 2012 

BIL. PROGRAM/ AKTIVITI TARIKH Bil. Peserta 

01. Majlis Pelancaran Lagu dan Logo Tahun 

Sains dan Gerakan Inovasi Negara 2012 

(SGI 2012) 

11 Februari 2012 1000 

02. New Zealand Week 

 The Trons – NZ’s ‘premiere’ 

robotic rock band show 

 Forum – 

 Promotion of Science at 

Schools in Malaysia and New 

Zealand 

 Ways to Expend Science 

Cooperation Between New 

Zealnad and Malaysia 

 Science Show (Petrosains) 

 HIT Lab NZ 

15 Februari 2012 470 

03. Ceramah anjuran MACRI – 

 Opening Doors to the Future: 

Youth Empowerment For 

Human Potential Development’ 

21 Februari 2012 60 

04. ASM Lecture Series anjuran Akademi 

Sains Malaysia – 

 Algal Promises – Too Good to 

be True? 

 Crystallography – A Tool for 

Innovation 

25 Februari 2012 80 

05. ASM Lecture Series anjuran Akademi 

Sains Malaysia – The Big Bang! 

6 Mac 2012 60 

06 Majlis Pelancaran Setem Program 

Penyelidikan Antartika Malaysia anjuran 

Bahagian Antarabangsa, MOSTI , POS 

Malaysia & Akademi Sains Malaysia 

8 Mac 2012 250 

07 PCORE Environment Forum – Keeping 

Our Environment Clean and Green 

anjuran PCORE, NCWO , MOSTI & PSN 

21 Mac 2012 250 

08 Taklimat Pertandingan Robotik Zon KL 

anjuran SASBADI SDN. BHD, JPN 

Kuala Lumpur, KPM 

21-23 Mac 2012 210 

09 Hari Meteorologi Sedunia anjuran Jabatan 

Meteorologi Negara 

24 Mac 2012 8,356 

10 Pertandingan Kereta Elektrik Amfibia 

anjuran Myrobotz Enterprise  

24 Mac 2012 466 

12 Hackweekend anjuran Tandemic  31 Mac – 1 April 

2012 

240 

16 International Islamic School Robot 

Olympiad anjuran (IISRO) 

24-27 Mei 150 

17 Kuntum Holiday Enrichment Workshop 

anjuran Star Publications (M) Bhd 

28-29 Mei 100 

19 Global Kids Fun Camp anjuran MINDS 4-6 Jun  30 

21 Program Mathemagic 9-10 Jun 2012 20 

25 Seminar ‘Wellness and Healthy Living’ 

anjuran Malaysian Senior Scientist 

Association  

22-23 Jun 2012 250 

27 Karnival Kimia Malaysia 2012 7-8 Julai 500 

28 Program Familiarization bersama 

pegawai-pegawai kementerian pelajaran 

Malaysia  

17 Julai 80 

29 Majlis Pelancaran 1 Malaysia Paper 

Airplane Contest  

26 Julai 80 

30 Bengkel 1 Malaysia Paper Airplane 

Contest 

6 Sep 65 

31 Amphibious Electric Vehicle Competition 8-9 Sep 750 

32 1 Malaysia Paper Airplane Contest 22 Sep 600 

33 Pink Ribbon Charity Walk 

Breast Cancer Awareness Campaign  

29 Sep 2,000 

34 Meet the Scientist  

‘From Test Tube To You Tube’ 

Professor Martyn Poliakoff, University of 

Nottingham UK 

18 Okt  233 

34 Science Carnival Dinosaur Live! 19-21 Okt 4,500 

35 Majlis Doa Selamat Drama Planet Kiara 24 Okt 50 

37 Nature Science Camp at PSN 22 Nov 70 

38 Global Kids Fun Camp anjuran MINDS 12-14  Dis 25 

40 Majlis Pelancaran Drama Planet Kiara 13 Dis. 600 

 

6.7  Program Khas 

Program ini merupakan program yang dirancang sendiri oleh PSN sama ada dalam 

bentuk festival, karnival atau pesta. Program ini selalunya dijalankan bersama dengan 

pameran bertema supaya para pengunjung dapat didedahkan dengan sains melalui 

kaedah pembelajaran tidak formal dan memperlihatkan bahawa sains itu wujud dalam 

segenap kehidupan seharian. 

 

Jadual 7 – Senarai Program Khas Bagi Tahun 2012 

Bil. Tarikh Program  Bil. Peserta 

1 11 Februari 

2012 

Hari Terbuka Pusat Sains Negara 1,034 

2 10 -18 Mac  

2012 

Syoknya Sains (program Cuti Sekolah) 13,532 

3 28 Mei – 3 

Jun 2012 

Cuti-cuti @ PSN 33,784 

4 9-12 Julai 

2012 

Special Science Day 2012 4,569  

5 7-12 Okt 

2012 

Science Kids  56  

6 3-7 Nov. 

2012  

Science Fiesta 12,000  

7 10-16 Dis 

2012 

Festival Sains 2012 13,223 

7.0   PROGRAM JANGKAU LUAR (OUTREACH) 

Unit Jangkau Luar telah meneruskan 

legasi penganjuran program Kelana 

Sains, Science on Wheels, Science on 

the Move dan Perkampungan Sains 

yang diadakan di luar premis PSN. 

Kepentingan program ini amat 

mendesak, apatah lagi bagi segelintir 

masyarakat yang memang tidak 

berkemampuan dan berkesempatan untuk mengunjungi pusat sains, bagi mereka 

merasai pengalaman dan cabaran mengeksplorasi sains.  

Terutamanya program Science on Wheels dan Perkampungan Sains yang memerlukan 

perancangan yang sangat rapi bagi menjamin kejayaan program berkenaan. Malah, 

dalam banyak urusan Unit Jangkau Luar sentiasa menjadi pusat rujukan bagi agensi 

kerajaan dan pihak swasta bagi mengendalikan program sebegini. Kerjasama kukuh 

yang terjalin di antara unit ini dengan beberapa agensi adalah sangat membantu di 

dalam merangka pelbagai program melibatkan akar umbi. Legasi kerjasama yang erat 

ini akan diteruskan pada tahun ini dan tahun-tahun mendatang. 

Selain itu, pelbagai program kementerian terutamanya penyertaan dalam SGI2012 di 

enam lokasi di seluruh negara dan beberapa program jemputan yang datang dari 

seluruh negara juga telah berjaya dilaksanakan dengan begitu baik sekali. 

Jadual di bawah menunjukkan program Jangkau Luar iaitu Science on Wheel 

(sekolah/komuniti), Science on the Move, Perkampungan Sains dan Kelana Sains yang 

telah berjaya dilaksanakan sepanjang tahun 2012.  

 

Gambar 9- Menteri MOSTI sedang melawat booth pameran PSN. 

Jadual 8 – Senarai Program Jangkau Luar Bagi Tahun 2012 

Science On Wheels 

Bil Tarikh Negeri Lokasi /Sekolah 

1 2-4 Mac  Pahang Pejabat Pelajaran Daerah Temerloh 

SMK Abu Bakar 

2 27-29 Mac Melaka SMK Tun Syed Sirajjuddin 

Merlimau 

SK Serkam Darat Merlimau 

SMK Padang Temu 

 

Science On The Move 

10 12 April Kelantan  SMK Bukit Jawa, Pasir Puteh 

11 3 Julai Pulau Pinang SMK Seri Balik Pulau 

12 5 Julai Perak SMK Methodist Ipoh 

 

Perkampungan Sains 

7 25-28 Mei Sabah SMK Padang Berampah, Sipitang 

8 3-5 Okt. Melaka 

 

Ismah Beach Resort, Pengkalan 

Balak Melaka  

 

SGI 2012 (Program Khas) 

3 9 April Selangor Palace of Golden Horses, Serdang 

4 14-15 April Kelantan MRSM, Jeli  

5 19-20 Mei  Sabah Penampang  

6 19-25 Jun Johor Persada Johor 

7 30-1 Julai Kedah UiTM Merbok 

8 14-16 Sept. Sarawak Waterfront, Kuching 

9 20-12 Okt. Negeri Sembilan Kompleks Belia Dan Sukan, Paroi 

Kelana Sains 

Bil. Tarikh Lokasi /Sekolah 

1 13 Feb. CIDB(Akademi Binaan M’sia) 

2 6 Mac SMK Ayer Keroh, Taman Tasek Utama 

3 21 Mac  SMK Putrajaya Presint 14 (1) 

4 26 Mac SMK Rahmat, Kuala Sungai Baru 

5 10 April SMKA Wataniah, Jerteh 

6 18 April SMK KKLIA, Nilai 

7 6 Mei Kelana Jaya 

8 7 Mei SMK Sultan Abdul Aziz Shah Kajang 

9 13 Mei Taiping  

10 18-20 Mei Hari Belia Peringkat Negeri Pahang 

11 19-20 Mei Kota Marudu 

12 12-15 Jun SMK Lembah Bidong 

13 10-12 Julai SMK Seri Nibong, Nibong Tebal  

14 18 Julai SMK Jelai, Kuala Pilah  

15 18-21 Sept. Gambang 

16 22 Sept. Mersing 

17 30 Sept. SK Kelana Jaya (1) 

18 9 Okt. Dewan Masyarakat Sg. Koyan  

19 9 Okt. Dewan Sri Dasmesh 

20 3 Nov. Felda Sg. Behrang Perak 

21 10-11 Nov. Padang Kota Marudu 

22 21 Nov. Felda Gunung Besout 2 Sungkai, Perak 

23 24 Nov. Felda Trolak Utara Sungkai, Perak 

24 27 Nov. Felda Gunung Besout 5 Sungkai, Perak 

25 29 Nov. Felda Gunung Besout 4 Sungkai, Perak 

26 7-8 Dis. Galeri A, Pusat Dagang Terengganu (TTC) 

27 8-9 Dis. Pasar Seni 

28 18 Dis. (PICC) Putrajaya 

8.0    PUSAT SAINS NEGARA CAWANGAN WILAYAH UTARA 

 

 

Kejayaan yang dilakar oleh Pusat Sains Negara Cawangan Wilayah Utara (PSNCWU) 

juga turut dirakam di dalam menyumbang kepada penganjuran program-program 

kesedaran STI. Bertepatan dengan objektif asal penubuhannya iaitu menawarkan 

pengalaman STI kepada penduduk setempat, PSNCWU telah berjaya mengorak 

langkah dengan penganjuran pelbagai program yang menarik khusus untuk masyarakat 

di Wilayah Utara. Sebagai contoh, penganjuran pameran bertema Ice Age Experience 

yang bertahan begitu lama berikutan permintaan penduduk setempat yang mahukannya 

telah meletakkan PSNCWU sebagai satu lokasi yang perlu dilawati. Program khas 

‘Mai Main Mainan’ yang dianjurkan juga telah berjaya menarik ribuan pengunjung ke 

festival berkenaan.  

Gambar 10 – Bangunan Pusat Sains Negara Cawangan Wilayah Utara yang terletak di daerah Gunung Keriang, Alor Setar, Kedah. 

Atas hubungan erat PSNCWU dengan pihak sekolah, mereka telah mengangkat 

PSNCWU sebagai lokasi orientasi pelajar baru. Ini adalah satu keunikan yang 

ditawarkan oleh pusat sains di wilayah yang beroperasi mengikut suasana persekitaran 

dan permintaan masyarakat setempat. 

Selain itu, PSNCWU juga menunjukkan pengurusan yang cekap bilamana banyak 

masalah telah dapat diatasi berkat kerjasama dan keprihatinan semua warganya. 

Sebagaimana yang ditunjukkan di dalam penjagaan galeri pameran dan fasiliti 

bangunan yang telah diselenggara dengan baik.  

Di samping itu, jumlah kehadiran pengunjung yang melawat PSNCWU juga turut 

meningkat melalui penganjuran pelbagai aktiviti dan program menarik sepanjang tahun 

2012. Jadual di bawah menunjukkan statistik kehadiran pengunjung PSNCWU pada 

tahun 2012. 

 

Jadual 9 - Jumlah pelawat berkunjung di PSNCWU pada tahun 2012 

BULAN BILANGAN PELAWAT 

(MURID/PELAJAR SEKOLAH 

DAN ORANG DEWASA) 

Jumlah Pelawat Program 

Outreach 

JANUARI 5776 40 

FEBRUARI 3980 44 

MAC 7977 128 

APRIL 8412 16 

MEI 9021 30 

JUN 10388 - 

JULAI 9504 176 

OGOS 2621 - 

SEPTEMBER 8404 - 

OKTOBER 15295 152 

NOVEMBER 25863 29 

DISEMBER 12646 244 

JUMLAH                         119877                   859 

9.0    PENCAPAIAN UNIT PENGURUSAN 

Unit Pengurusan telah menunjukkan pencapaian yang membanggakan sepanjang tahun 

2012. Setiap kakitangan telah berjaya mengikuti kursus/bengkel/latihan sebanyak tujuh 

hari setahun hasil dari pemantauan rapi unit ini yang senantiasa memastikan setiap 

kakitangan mendapat peluang berkursus. 

Manakala dari segi pengurusan kewangan pula sebanyak 98.68% peruntukan mengurus 

telah berjaya dibelanjakan dan 100% peruntukan pembangunan telah berjaya 

dibelanjakan. Manakala akaun amanah PSN telah berjaya diurus dengan baik dengan 

dana berjumlah RM 2,562,267.89.  

Seperkara lagi yang perlu mendapat perhatian adalah pengemaskinian Fail Meja (FM) 

dan Manual Prosedur Kerja (MPK). Sebanyak dua bengkel telah dilaksanakan pada 

tahun lepas bagi memberi penerangan dan tunjukajar membangunkan FM dan MPK. 

Matlamat PSN adalah menghasilkan FM bagi masing-masing individu dan MPK yang 

dirombak secara total dari segi persembahan dan kandungan bagi mencerminkan tugas 

semasa.  

Unit Pengurusan juga telah berjaya melaksanakan Kursus Pengukuhan Pasukan pada 

bulan Disember 2012 melibatkan kakitangan PSN pelbagai peringkat. Hasil daripada 

kursus ini, didapati banyak kesan positif dijana dari kursus berkenaan yang 

menghasilkan keakraban dan semangat kerjasama yang tinggi di kalangan kakitangan.  

Pembaikan prasaran juga telah banyak dilangsaikan seperti penjubinan lantai aras tiga 

dan annex, penggantian bumbung pejalan kaki dan penyeragaman pintu manakala, 

auditorium Ibnu Sina mengalami pembaikan kecil bagi meningkatkan kualiti audio dan 

fizikal dewan. Kerja-kerja ini menyumbang kepada pengindahan PSN dan memberi 

keselesaan kepada pengunjung dan juga kakitangan. 

9.1 Pengurusan Sumber Manusia 

Dari sudut sumber manusia, Unit Pengurusan telah berjaya merekrut kakitangan baru 

bagi mengisi pos perkhidmatan yang kosong buat sekian lamanya. Pengisian tiga 

jawatan lantikan baru iaitu pegawai sains C41, penolong pegawai sains C27, pembantu 

makmal C17 dan satu jawatan penolong pegawai perpustakaan S27 yang bertukar ke 

PSNCWU telah mengukuhkan sumber tenaga kerja bagi melaksanakan pelbagai 

program yang dirancang. 

9.2   Program dan Kebajikan Kakitangan 

 

Untuk memantapkan kemahiran kakitangan dalam mengoperasi PSN sebagai hub 

aktiviti sains, latihan telah diberikan kepada kakitangan PSN.  

Jadual 10 – Senarai Kursus Kemahiran Untuk Kakitangan Tahun 2012 

 

 

 

 

 

Bil. Tarikh Kursus 

1 26-27 Mac Kursus Mesra Malaysia 

2 13 April Ceramah Kesedaran Keselamatan 

3 28 Mei –  

8 Jun 2012 

Latihan Kemahiran Teknikal : Scitech  Staff  

Training Programme di Perth,. Australia 

4 19-23 Nov. Latihan Fabrikasi Bahan Pameran Baru 

5 17-20 isember Kursus:-  

1)Manual Prosedur Kerja  

2)Fail Meja 

9.3  Anugerah Perkhidmatan Cemerlang 

 

Pada tahun 2012, 7 orang kakitangan PSN telah berjaya menerima anugerah 

Perkhidmatan Cemerlang MOSTI 2011 daripada Kementerian Sains, Teknologi dan 

Inovasi. Anugerah ini telah disampaikan dalam satu majlis rasmi bersama Y.B. Datuk 

Seri Dr. Maximus Johnity Ongkili pada 23 Mei 2012. 

 

 

Senarai nama penerima Anugerah Perkhidmatan Ceerlang MOSTI 2011: 

1) Shuhaila Samad (Pegawai Khidmat Pelanggan) 

2) Mior Salim Abu Bakar (Pereka) 

3) Muhamad Fauzi Ismail (Penolong Jurutera)  

4) Nur Syafina Abd Malek (Pembantu Tadbir Kewangan) 

5) Abdullah Saari (Tukang) 

6) Nazri Mohamed (Juruteknik) 

7) Mohd Azli Ibrahim (Tukang) 

 

Gambar 11 – Penerima Anugerah Perkhidmatan Cemerlang MOSTI 2011 

Dalam pada itu, PSN juga turut memberikan anugerah kepada kakitangan-kakitangan 

yang telah menunjukkan prestasi dan potensi kerja yang cemerlang untuk sepanjang 

tahun. Untuk anugerah tersebut, seramai 6 orang kakitangan PSN telah berjaya 

menerima Anugerah Perkhidmatan Cemerlang PSN 2011 yang telah disampaikan oleh 

Prof. Madya Dr. Irmawati Ramli, Pengarah Pusat Sains Negara.  

 

 

Senarai nama penerima Anugerah Perkhidmatan Cemerlang PSN 2011: 

1) Norzilawati Md. Kamsor (Pegawai Sains) 

2) Siti Aminah Abd Razis (Pegawai Sains) 

3) Mior Syfulnizam Abdullah (Pembantu Makmal) 

4) Mohd. Fauzi Samad (Pembantu Am Pejabat) 

5) Mohd Ali Nafiah Mansor (Tukang) 

6) Mualim Idris (Juruteknik) 

 

 

Gambar 12 – Penerima Anugerah Perkhidmatan Cemerlang PSN 2011 

9.4  Mesyuarat PSN 

 

Selain daripada program latihan yang telah dianjurkan, PSN juga turut mengadakan 

mesyuarat PSN  dan mesyuarat ini telah diadakan sebanyak dua kali bagi tahun 2012 

iaitu pada 5 April 2012 dan 27 November 2012.  Dalam mesyuarat tersebut, beberapa 

isu penting telah dibincangkan sebagai cara mencari jalan penyelesaian. Hasil daripada 

perbincangan itu juga, masalah yang berlaku di PSN telah ditangani dengan segera. Di 

samping itu, PSN turut mengambil pendekatan ini dengan tujuan memberi penjelasan 

kepada semua kakitangan tentang betapa pentingnya semangat berpasukan, sikap 

bekerja keras, bijak menggunakan masa serta sikap integriti demi meletakkan PSN ke 

satu tahap kecemerlangan. 

 

9.5  Program Latihan Industri 

 

Pada tahun 2012 juga, PSN telah menerima pelajar-pelajar dari Institusi Pengajian 

Tinggi untuk membuat latihan industri iaitu 4 orang pelajar dari Universiti Teknologi 

Mara (UiTM), 3 orang pelajar dari Universiti Malaya (UM),  2 orang pelajar dari 

Universiti Kebangsaan Malaysia (UKM) dan seorang pelajar dari Universiti Malaysia 

Sarawak (Unimas).  Kesemua 10 orang pelajar yang mengikuti Program Latihan 

Industri ini telah ditugaskan dengan pelbagai bentuk tugasan antaranya seperti 

mengendalikan aktiviti-aktiviti bagi program pendidikan, membantu kerja-kerja dalam 

unit pameran, memperhebatkan program-program Outreach serta menjalankan kerja-

kerja di bawah unit penerbitan dan promosi. 

10.0   LAPORAN KEWANGAN  

Bagi melaksanakan agenda yang diamanatkan oleh negara, PSN telah diberikan 

sejumlah peruntukan bagi melaksanakan program dan aktiviti yang dirancang untuk 

sepanjang bagi tahun 2012. 

 

10.1  Peruntukan Perbelanjaan 

Bagi tahun 2012, PSN telah diberikan peruntukan perbelanjaan sebanyak RM 

16,554,130.00 yang merangkumi peruntukan Dasar Sedia Ada sebanyak RM 

11,803,130.00, Peruntukan One Off sebanyak RM 675,000 dan peruntukan 

Pembangunan sebanyak RM 4,076,000.00. 

 

10.2  Perbelanjaan  

Jumlah perbelanjaan sehingga 31 Disember 2012 ialah sebanyak RM 16,480,749.37. 

Prestasi pencapaian perbelanjaan sehingga 31 Disember adalah pada tahap 99.56 

peratus berbanding jumlah peruntukan yang diberi. Dari aspek pembangunan pula, 

PSN telah membelanjakan sebanyak RM 4,076,000.00 iaitu perbelanjaan 100 peratus 

dari peruntukan yang diberi. Pencapaian serta prestasi perbelanjaan untuk tahun 2012 

ditunjukkan dalam jadual di bawah. 

 

Jadual 11 – Prestasi Perbelanjaan PSN Tahun 2012 

JENIS 

PERUNTUKAN 

 

PERUNTUKAN 

DILULUSKAN 

(RM) 

JUMLAH 

PERBELANJAAN 

(RM) 

PERATUS 

PERBELANJAAN 

(%) 

Dasar Sedia Ada 11,803,130.00 11,739,640.77 99.46  

Dasar Baru 0 0 0 

One Off 675,000.00 665,108.60 98.53 

    Pembangunan 4,076,000.00 4,076,000.00 100 

    Peruntukan   

    Khas 

3,670,000.00 3,661,514.75 99.79 

10.3    Akaun Amanah PSN     

Sehingga 31 Disember 2012, jumlah Akaun Amanah PSN ialah sebanyak RM 

2,562,267.89 iaitu dengan penjanaan sebanyak RM330,635.80 pada tahun 2012. 

 

10.4 Penjanaan Pendapatan  

Dari Unit Pameran sebanyak RM 365,401.90 telah berjaya dijana hasil sumbangan dari 

pameran bertema. Dari angka tersebut RM 36,023.50 disalurkan ke Akaun Hasil Yang 

Disatukan manakala selebihnya iaitu RM 329,378.40 disumbangkan ke Akaun 

Amanah PSN. 

Unit Pendidikan juga tidak ketinggalan menyumbang RM 43,685.50 kutipan yang 

mana RM 42,428.10 disalurkan ke Akaun Hasil Yang Disatukan dan RM 1,257.40 ke 

Akaun Amanah PSN. Hasil kutipan adalah dari penganjuran pelbagai program 

pendidikan seperti saintis tunas dan program bertema yang melibatkan penyertaan 

pelbagai pihak luar. 

Manakala Unit Pengurusan berjaya mengutip sebanyak RM 460,585.40 dari kutipan 

bayaran masuk ke PSN, RM 45,170.00 dari sewaan dan RM 5,921.00 bagi bayaran 

keahlian Kelab PSN yang berjumlah RM 511,676.40 keseluruhannya yang disalurkan 

ke Akaun Hasil Yang Disatukan. 

Secara ringkasnya, keseluruhan pendapatan PSN bagi 2012 adalah sebanyak RM 

920,763.80 yang mana penjanaan Akaun Amanah PSN adalah berjumlah RM 

330,635.80 iaitu 35.9% dan selebihnya iaitu RM 590,128.00 atau 64.1% bagi Akaun 

Hasil Yang Disatukan. 

11.0    PENERBITAN DAN PROMOSI 
 

Melalui usaha promosi yang dijalanakn selama ini, PSN telah cukup dikenali dan 

sering mendapat perhatian daripada pihak luar. Tahun 2012 telah melonjakkan nama 

PSN sebagai salah satu lokasi tumpuan sama ada dari kalangan pengunjung malahan 

daripada pihak media. Dalam masa yang sama, PSN sering menjadi pilihan lokasi 

penggambaran filem, drama, dokumentari serta program-program televisyen yang 

lain. Ini sekaligus telah melonjakkan nama PSN sebaris dengan lokasi-lokasi menarik 

lain yang terdapat di negara ini. 
 

Jadual 12 – Senarai Penggambaran program TV / filem pada tahun 2012 

1. Eduweb TV 

Rancangan Kurikulum MBMMBI tahun 2012 

2. RTM1 

Rancangan Chimie – ‘All About Mata’ 

3. RTM 

Inovasi ‘Inspirasi Idea Kreatif’ 

4. TV9 

Kids News & Berita Adik 

5. Penggambaran filem ‘Kerat 14’ 

6. Penggambaran drama ‘Bulan, Bintang dan Kita’ 

7. Penggambaran Majalah TV Fesyen Raya ‘Ceria Lebaran’ 

8. Penggambaran dokumentari ‘Aduh Mak Kahwinkan Aku’ 

9. Lokasi Penggambaran drama ‘Planet Kiara’ 

10. TV3 

Drama ‘Spy M’ 

11. Astro Vaanavil 

360 Degree Programme 

12. RTM1 

Program Realiti TV: Adik-adikku 

13. TV3 

Siaran Langsung Rancangan Wanita Hari Ini 

14. TV3, NTV7 & TV9 

Rancangan Bananana 

Di samping itu, PSN juga telah berjaya dipromosikan melalui pelbagai bentuk media 

antaranya ialah media cetak. Liputan daripada pelbagai media cetak telah memberikan 

kesan yang cukup besar dalam usaha menarik minat masyarakat untuk mengunjungi 

PSN. Berikut merupakan statistik liputan media cetak dalam usaha mempromosikan 

PSN sepanjang tahun 2012.  

 

Rajah 1 – Statistik Liputan Media Cetak Tahun 2012 

12.0   STATISTIK KEHADIRAN PENGUNJUNG TAHUN 2012 

Hasil usaha berterusan yang dijalankan oleh PSN melalui penganjuran pelbagai 

program, aktiviti serta pameran bertema, jumlah pengunjung yang melawat PSN 

sepanjang tahun 2012 ialah seramai 864,763 orang. Jadual di bawah menunjukkan 

statistik jumlah pelawat bagi tahun 2012. 

Jadual 13 – Jumlah Pelawat Pada Tahun 2012 

 

BULAN IN-REACH OUT-REACH JUMLAH  

JAN 19,715 0 19,715 

FEB 24,714 1,500 26,214 

MAC 40,025 11,100 51,125 

APRIL 37,759 5,350 43,109 

MEI 117,341 9,930 127,271 

JUN 151,367 36,500 187,867 

JULAI 90,836 4,900 95,736 

OGOS 30,072 0 30,072 

SEPT 70,494 73,050 143,544 

OKT 63,984 4,890 68,874 

NOV 32,491 8,100 40,591 

DIS 28,695  1,950 30,645 

JUMLAH 707,493 157,270 864,763 

13.0    WAJAH-WAJAH SEPANJANG TAHUN 

 


